
Wesgħat ħadrana
bla tarf il-meded ’dwarna
ir-ruħ tistagħna.

Fil-bogħ’d ’il bogħod
katini ta’ muntanji
fuq sfond kaħlani.

Issa x-xemx nieżla
l-imrieżaq jirriflettu
fuq wiċċ l-għadira.

Hawn fil-quċċata
is-sħab bħal qoton taħtna.
Is-silġ bħal zokkor.

Xemx, silġ, muntanja,
tliet aħwa id f’id jimxu
hawn qrib il-ġenna.

Fil-bogħ’d kampnari
f’villaġġi solitarji
ħajr lill-kbir Alla.

Jekk tisma’ sewwa
u l-madwar sew tissajja
leħen ikellmek.

Żewġ ċinji bojod
jinnamraw fuq wiċċ l-ilma
seħer mill-isbaħ.

Tpaxxejt nosserva
iċ-ċinji f’wiċċ l-għadira.
Xena-maġija.

Tuffieħ fillieri
qamħ, wardiet tax-xemx, dwieli,
mal-ġenb tal-highway.




